
YBhg. Datuk/Datin/Prof/Tuan/Puan,

PERANAN KETUA JABATAN MELAPORKAN SALAH LAKU STAF DI PUSAT
TANGGUNGJAWAB (PTJ)

Dengan segala hormatnya perkara di atas dan Mesyuarat Jawatankuasa Anti-
Rasuah Bil. 2/2022 yang dipengerusikan oleh Naib Canselor bertarikh
14 November 2022 dirujuk.

2. Adalah dimaklumkan bahawa pengurusan pengendalian tatatertib staf
melibatkan tatacara yang perlu mematuhi peruntukan yang ditetapkan oleh
undang-undang. Sekiranya berlaku kesalahan atau kesilapan pengurusan,
implikasinya akan menyebabkan kesan perundangan kepada pihak Universiti dan
staf.

3. Oleh itu, bagi mengelakkan kerumitan kesalahan dalam pengendalian
tatatertib kakitangan di setiap PTJ, proses tatatertib perlu dikendalikan oleh Unit
Integriti yang akan menguruskan tatatertib di peringkat Universiti.

4, Sebarang salahlaku atau perlanggaran disiplin sewajarnya dilaporkan, dan
mana-mana Ketua Jabatan yang menerima laporan ini, sekiranya setelah disemak
didapati telah sah wujudnya salahlaku tersebut, maka Ketua Jabatan wajar
mengemukakan pelaporan tersebut kepada Unit Integriti.

5. Sehubungan itu, YBhg. Datuk/Datin/Prof/Tuan/Puan perlu memastikan
setiap tindakan diambil sewajarnya dan berdasarkan peraturan/dasar/garis
panduan/pekeliling yang sedang berkuatkuasa terhadap staf yang telah
melakukan salah laku tersebut bagi mengelakkan tindakan tatatertib boleh diambil
terhadap YBhg. Datuk/Datin/Prof/Tuan/Puan atas ketidakpatuhan berdasarkan
Peraturan 21 di bawah Akta 605.

6. Bersama ini disertakan Kod QR untuk rujukan dan perhatian YBhg.
Datuk/Datin/Prof/Tuan/Puan. Kerjasama dan perhatian daripada YBhg.
Datuk/Datin/Prof/Tuan/Puan didahului dengan ucapan terima kasih.

Sekian.
“BERKHIDMAT UNTUK NEGARA”

Saya yang menjalankan amanah,

(PROFESOR DAT s/[fR. HAJAH ROZIAH MOHD JANOR)
Naib Canselor

